
  

 
 
 

REPUBLIKA E SHQIPËRISË 
KËSHILLI BASHKIAK TIRANË 

V E N D I M 
 

Nr.34, datë 29.09. 2008 
 

 

PER “RIORGANIZIMIN E NDËRMARRJES SË PËRPUNIM 
PLEHUT DHE KALIMIN E SAJ NË VARËSI TË DREJTORISË SË   

PËRGJITHSHME NR.1 TË PUNËTORËVE TË QYTETIT” 
 
Në mbështetje të Ligjit 8652, datë 31.07.2000 “Për Organizimin dhe 
Funksionimin e Qeverisjes Vendore”(i ndryshuar), neni10/pika3/I/gërma“f”, neni 
32/gërma“ç”; Vendimit të Këshillit të Ministrave Nr.551, datë 07.11.2002 “Për 
klasifikimin e funksioneve dhe grupimin e Njësive të Qeverisjes Vendore, për 
efekt page, përcaktimin e kufijve të pagave të punonjësve të organeve të 
qeverisjes vendore” (i ndryshuar), pika 14; Vendimit të Këshillit Bashkiak Nr.18, 
datë 30.07.2003 “Për miratimin e strukturës dhe nivelit të pagave të punonjësve 
të Drejtorisë së Përgjithshme Nr.1 të Punëtorëve të Qytetit”; Vendimit të Këshillit 
Bashkiak Nr.4, datë 25.02.2008 “Për miratimin e detajimit të buxhetit të Bashkisë 
së Tiranës për vitin 2008”, sipas Relacionit të përgatitur nga Drejtoria e 
Menaxhimit të Mjedisit, me propozim të Kryetarit të Bashkisë, Këshilli Bashkiak, 
 
 

V E N D O S I : 
 

1. Riorganizimin e Ndërmarrjes së Përpunim Plehut dhe ndryshimin e strukturës 
organizative të Drejtorisë së Përgjithshme Nr.1 të Punëtorëve të Qytetit, si më 
poshtë: 
a- Ndërmarrja e Përpunim Plehut riorganizohet brenda strukturës së 

Drejtorisë së Përgjithshme Nr.1 të Punëtorëve të Qyteti dhe humbet 
statusin e saj si ndërmarrje buxhetore, duke filluar nga data 01.11.2008; 

b- Në strukturën e Drejtorisë së Përgjithshme Nr.1 të Punëtorëve të Qytetit 
shtohet një Drejtori me emërtesën “Drejtoria e Trajtimit të Mbetjeve 
Urbane” (ish Ndërmarrja e Përpunim Plehut). 

 
2. Në mbështetje të pikës 1 në Drejtorinë e Përgjithshme Nr.1 të Punëtorëve të 

Qytetit: 
a- numri i punonjësve shtohet nga 703 punonjës në 739 punonjës; 
b- miratohet organigrama bashkëlidhur këtij Vendimi. 
 

3. Pagesa e punonjësve të “Drejtorisë së Trajtimit të Mbetjeve Urbane”, behet 
sipas lidhjes Nr.3/1 bashkëlidhur. 



  

 
4. Efektet financiare për përballimin e ketij riorganizimi per vitin 2008 , do te 

shtrihen per periudhen dy mujore nentor - dhjetor, duke shtuar buxhetin e 
Drejtorisë Nr.1 te Punëtorëve te Qytetit si më poshtë: 

 
- Artikulli 600 ( paga)   900 000 lekë 
- Artikulli 601 ( sigurime shoqërore )    250.000 lekë, 
 
e duke pakësuar në shumën totale 1 150 000 lekë fondin rezervë të buxhetit 
të Bashkisë së Tiranës për vitin 2008. 

 
5. Në zbatim të akteve ligjore dhe nën ligjore për buxhetin dhe kontabilitetin, 

detyrohet Drejtoria Nr.1 e Punëtorëve të Qytetit dhe Ndërmarrja e Përpunim 
Plehut: 
a) Të kryejnë akt-rakordimet me degën e thesarit. 
b) Në bashkëpunim me Drejtorinë e Planifikimit Strategjik, të kryhen 

proçedurat e transferimit te fondeve te mbetura  nga buxheti i Ndermarrjes 
se Perpunim Plehut për vitit 2008, në buxhetin e Drejtorisë së 
Përgjithshme Nr.1 te Punetoreve te Qytetit.  

c) Ndërmarrja e Përpunim Plehut ngarkohet te mbyllë bilancin kontabël.  
 

6. Në mbështetje te pikës 5/c të miratohet transferimi kapital i aktivëve të 
qëndrueshëm te trupëzuar, qarkulluese dhe disponibiliteteve si dhe 
detyrimeve, sipas bilancit kontabël te finalizuar nga Ndërmarrja e Përpunim 
Plehut, ne llogarinë vjetore  2008 te Drejtorise së Përgjithshme Nr.1 te 
Punëtoreve te Qytetit . 

 
7. Pas miratimit në Këshill Bashkiak, Drejtoria e Përgjithshme Nr.1 e Punëtorëve 

te Qytetit detyrohet te kryejë te gjitha procedurat per mbylljen e llogarise se 
Thesarit te Ndermarrjes se Përpunim Plehut, pranë Deges se Thesarit.  

 
8. Për zbatimin e këtij vendimi ngarkohet Drejtoria e Përgjithshme Nr.1 e 

Punetorëve të Qytetit, Ndërmarrja e Përpunim Plehut, Drejtoria e Financë 
Administratës, Drejtoria e Burimeve Njerëzore, Drejtoria Planifikimit Strategjik 
dhe Drejtoria e Menaxhimit te Mjedisit. 

 
9. Ky vendim hyn në fuqi 10 (dhjetë) ditë pas shpalljes 
 
 
 

Sokol DERVISHAJ 
 

 K R Y E T A R I 
 
 
 
 


